
FAQs: Kreptokharensi le Bitcoin 

Potšišo Karabo 

Q1. Na SARS e tšea bjang kreptokharensi; na e e 
tšea bjalo ka tšhelete ya nnete? 
 

Kreptokharensi ga e tšewe bjalo ka 
tšhelete e molaong; le ge go le bjalo 
potšišo ya gago ya go nyalelana le maemo 
a bjale a semolao a kreptokharensi e tla 
fetolwa ke Panka ya Resefe ya Afrika 
Borwa.  
 
Balefela motšhelo ba swanetše go 
šupetšwa go wepsaete ya Panka ya Resefe 
ya Afrika Borwa. Etela www.resbank.co.za. 
 

Q2. Na kreptokhanrensi e swarwa bjang bakeng 
sa morero wa motšhelo? 
 

Ditransekšene goba digononelo tša 
kreptokharensi di sepetšwa go ya ka 
melao kakaretšo ya motšhelo ya Afrika 
Borwa gomme di a tšhelelwa go ya ka 
tsela ya maleba. Ga re kgone go go fa 
maele, le ge go le bjalo, go ya ka dintlha le 
mabaka a kgetsi, motšhelo wa poelo ya 
matlotlo goba motšhelo wo o 
tlwaelegilego o ka dirišwa. 
 

Q3.       Na motho ka noši yo a "maenago" 
kreptokharensi bjale ka kgwebišano goba 
kgwebo go ya ka motšhelo go letseno le le 
hwetšwago go ditiragalo tše? 
 

Letseno le le bjalo le tšheledišwa 
motšhelo o tlwaelegilego. Motho a ka 
swanela ke go ngwadiša bjale ka molefela 
motšhelo wa sebakanyana ge eba 
palomoka ya letseno le le tšheledišitšwego 
le feta morumo wa motšhelo bakeng sa 
ngwaga wa ditšhelete. 
 

Q4.        Na molefela motšhelo yo a amogelago 
kreptokharensi bjale ka tefelo ya dithoto 
goba ditirelo di ka akaretša, letseno la kroso, 
boleng bja mmaraka bjo lokilego bja 
kreptokharensi? 
 

Ee, letseno le le bjalo le tšheledišwa 
motšhelo o tlwaelegilego. 
 

Q5.        Na kreptokharensi yeo e amogetšwego ke 
rakontraka yo a ikemetšego bakeng sa go 
fana ka ditirelo e tšewa bjalo ka letseno la go 
itšhomela ka noši?   
  
 

Letseno le le bjalo le swanetše go 
tšheledišwa motšhelo wa go tlwaelega. 
Motho a ka tlamega go ngwadiša bjale ka 
molefela motšhelo wa sebakanyana ge 
eba palomoka ya letseno la go tšhelelwa 
leo le amogetšwego le feta morumo wa 
motšhelo bakeng sa ngwaga wa motšhelo.    
 
Dikgogelo di a dumelelwa ge eba o 
obamela melawana ya kakaretšo ya 
motšhelo wa letseno, bjale ka ge eba 
ditshenyagelo di diregile ka tšweletšo ya 
letseno goba bakeng sa merero ya 



kgwebišano.  
 

Q6.      Na kreptokharensi yeo e lefetšwego ke 
mongmošomo, bjale ka mogolo bakeng sa 
ditirelo, e tšewa bjalo ka mogolo bakeng sa 
morero wa motšhelo wa mošomong?   
 

Letseno le le bjalo le tšewa bjalo ka 
mogolo bakeng sa morero wa motšhelo 
gomme le swanetše ke motšhelo o 
tlwalegilego. 
 

Q7.        Na balefela motšhelo ba tla otlwa bakeng sa 
go se sware transekšene ya kreptokharensi 
ka mokgwa wa go se botegele melao ya 
metšhelo ya Afrika Borwa?  
 

Balefela motšhelo ba ka otlwa, go ya ka 
maitshwaro ao a amegago. Lebelela 
Kgaolo 16, le karolo 223 ka šedi, ya Molao 
wa Taolo ya Motšhelo, 2011. 
 

Q8. Na ke eng seo se tla tšewago bjalo ka 
bohlatse bja theko le dipreisi tša thekišo?  
 

Dirasiti le/goba ditlankana di tla 
tšweletšwa.  
 

Q9. Na preisi ya theko e ka ba preisi yeo e 
lefeletšwego ka letšatšikgwedi la theko goba 
bjalo ka dišere tša tekanyo ya ngwaga?  

Preisi ya theko e bapetšwa ka 
letšatšikgwedi la kamogelo le koketšo.  
Kreptokharensi ga e tšewe bjalo ka dišere 
gomme ka fao SARS ga e e tšee bjalo ka 
tekanyo ya ngwaga.   

Q10. Na SARS e tlo latediša bjang ditransekšene 
tša Bitcoin? 
 

Go ya ka molao, SARS e filwe maatla a 
mantši a go koleka go ya ka Molao wa 
Motšhelo wa Letseno. Ditshepetšo tša 
kotlo le tekolo ke tša sephiri gomme ga di 
abelwe go maloko a setšhaba.  

Q11. Na motšhelo wa Bitcoin o tšheledišwa ka go 
lebelela morago gape dikotlo di ka dirwa 
bakeng sa go se obamele?  

Ditransekšene tša go ama 
dikreptokharensi di latela melawana ya 
metšhelo e beilwego. Ke gore, dikotlo le 
ditswala di ka lefišwa bjale ka setlwaedi.  

Q12. Na ditshenyagelo tše di diregilego ka 
kgwebišano ya kreptokharensi ya Bitcoin di 
gogelwa motšhelo goba aowa?  

Ditshenyagelo tša kreptokharensi di 
gogelwa motšhelo go ya le gore di fihlelela 
dinyakwa ka moka tša Molao wa Letseno 
la Motšhelo.  
 

Q13.  Bitcoin ga se kharensi, goba thoto. Na e 
tšhelelwa bjang? 
 

Re dumelelana le tebelelo ya gago ya gore 
bitcoin ga se kharensi bakeng sa morero 
wa motšhelo wa letseno wa Afrika Borwa, 
le ge go le bjalo, e tšewa bjalo ka thoto 
bakeng sa morero wa motšhelo wa 
letseno goba setoko sa kgwebišano.  
 

Q14. Na SARS e laodiša bjang kgwebišano ya 
kreptokharensi ya Bitcoin go pušetšo ya kay 
a Motšhelo wa Sebakanyana (IRP6)? 
 
 

Letseno goba boleng bja mmaraka bo 
bopa karolo ya palomoka ya letseno la go 
tšhelelwa la molefela motšhelo mabapi le 
tekolo ya ngwaga yeo motšhelo wa 
sebakanyana o lefelwago.   

Q15. Na ke laodiša bjang gape mo kae go foromo 
ya ITR12 ka ga letseno la ka la 
kreptokharensi? 
 

Go ya ka dintlha le mabaka a kgetsi ya 
gago, motšhelo wa dipoelo tša matlotlo 
goba motšhelo o tlwaelegilego o ka 
dirišwa. Molefela motšhelo a ka laodiša 
letseno le le bjalo la go tšhelelwa ka go 



khoutu ya mothopo goba go sekgoba se se 
filwego sa setšhelo sa pušetšo ya 
motšhelo.   
 

 


